
Aubry Andereari : 
Ez nekien euskalerritarra 

zarenik. Oraintxe jakin dut. 
Martine Aubry ministroa 

euskalerritarra ezezik, euskal-
duna ere bazaitugula, Eta eus-
kaldun senditzen. Omen. 

«Je dis toujours et partout 
que je suis basque», esan duzu. 

Euskara ulertu ere egiten 
bide zenuen: «Ils parlaient 
basque entre eux , et à l'épo-
que je me débrouillais», eran-
tsi duzu ministro andere ho-
rrek. Urtero urtero, 
Mendikotara joaten omen zi-
nen uda pasatzera, «et j'arri-
vais à comprendre». 

Hori bakarrik ez. Senitarte-
tzaz Mendikotakoa izanik 
(amaren aldetikako Lephaille-
tarrak Xiberoako mendikota-
rrak dira, orain jakin dugunez), 
Pastorala maite duzu lehen 
konprenitzen ere bai, berak 
dionez). 

Eta duela zenbait urte Go-
tanekoa ikusi ondoren, aurten-
go udan Eskiulakoa ikusten 
egon zara. 

Horretaraz gero, beraz, zuk 
ongi dakizu famili-transmisioa 
jadanik eten dela Iparraldean; 
eta Zuberoan bereziki. Hitz ba-
tez, Zuberoako euskara gaur 
Erronkarikoa orain dela 100 
urte egon zen heinean dagoela. 
Gaiarre euskalduna zen; baina 
erronkariera euskalki hila da 
gaur. 

Zer diozu honetaz? Nola 
erakasten da eskoletan Zubero-
an? Euskaraz ote? Zer funtzio 
betetzen du gaur euskarak han 
gaur eta orain dela hamar men-
de? Legetasun honetan euskara 
biltzera kondenatuta dago. 

Zuk baduzu Parisen guk ez 
dugun ahala. Euskararen lege 
egoera aldatzeko, preseski. 

Beha gaituzu. 


